ევროკავშირთან ასოცირების შეთანხმებით საქართველოს სახელმწიფომ აიღო ვალდებულება განახორციელოს რეფორმები შრომის/დასაქმების სფეროში და დაუახლოვოს ეროვნული კანონმდებლობა ევროკავშირის კანონმდებლობას. ასოცირების შეთანხმების თანახმად,  სხვა საკითხებთან ერთად, მხარეები გააძლიერებენ  დიალოგსა და თანამშრომლობას დასაქმების პოლიტიკის ხელშესაწყობად, და ამგვარად წვლილს შეიტანენ მეტი და უკეთესი სამუშაო ადგილის, სიღარიბის შემცირების, გაძლირებული სოციალური ინტეგრაციის, მდგრადი განვითარებისა და გაუმჯობესებული ცხოვრების დონის უზრუნველყოფაში.  უფრო კონკრეტულად, კი საქართველომ აიღო ვალდებულება გაატაროს ისეთი  დასაქმების პოლიტიკა და უზრუნველყოს ისეთი დასაქმების სერვისების მიწოდება, რომელიც მიმართულია მეტი და უკეთესი სამუშაო ადგილისა და სათანადო სამუშაო პირობების შექმნისკენ, ჩრდილოვანი ეკონომიკისა და არაფორმალური დასაქმების შემცირების ჩათვლით.
ევროკავშირსა და საქართველოს შორის გაფორმებული მიკროსაფინანსო შეთანხმების შესაბამისად, საქართველომ სხვა წინაპირობებთან ერთად უნდა უზრუნველყოს დასაქმების სახელმწიფო  სამსახურის შექმნა და დასაქმებასთან დაკავშირებული კანონმდებლობის შემუშავება/მიღება.  უფრო კონკრეტულად კი: 

ევროკავშირის საბიუჯეტო დახმარების პროექტის  (ბიუჯეტი 50 000 000 ევრო) ერთ-ერთი წინაპირობაა საქართველოს მიერ დასაქმების მარეგულირებელი საკანონმდებლო ჩარჩოს შექმნა, რაც გულისხმობს დასაქმების შესახებ საქართველოს კანონის შემუშავებასა და მიღებას.  უნდა შეიქმნას  შრომის ბაზრის აქტიურ პოლიტიკასთან (ALMP-თან)  დაკავშირებული საკანონმდებლო ჩარჩო, რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას.  საქართველოს კანონის პროექტის სამუშაო ვერსია შემუშავებულია (EUVEGE -ს ტექნიკური მხარდაჭერით). კანონმა უნდა დაარეგულიროს დასაქმებასთან დაკავშირებულ საქმიანობები და დასაქმების საკითხებზე კომპეტენტური ინსტიტუტები, შრომის ბაზრის აქტიური პოლიტიკის ზომები, უმუშევართა და დამსაქმებელთა უფლებები და მოვალეობები, ასევე დასაქმებასთან დაკავშირებული სხვა შესაბამისი საკითხები. 
ზემოაღნიშნული ვალდებულებების შესრულების და მოსახლეობის, მათ შორის  რთულად დასაქმებადი ჯგუფების  შრომისა და დასაქმების ხელშეწყობის მიზნით მიღებულ იქნა გადაწყვეტილება შექმნილიყო დამოუკიდებელი, მხოლოდ დასაქმებაზე და დასაქმების ხელშეწყობაზე ორიენტირებული უწყება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს კონტროსლ დაქვემდებარებული  საჯარო სამართლის უირიდიული პირი -  დასაქმების ხელშეწყობის სახელმწიფო სააგენტო. სსიპ - დასაქმების ხელშეწყობის სახელმწიფო სააგენტოს მიზანია დასაქმების და შრომის ბაზრის  აქტიური პოლიტიკის  გატარება, მათ შორის საზღვარგარეთ ლეგალური დასაქმების (ცირკულარული მიგრაცია) შესაძლებლობის შექმნა.

განვითარდება და დაიხვეწება არსებული სახელმწიფო პროგრამებით გათვალისწინებული შრომის ბაზრის მომსახურებები.  შესაბამისად ეტაპობრივად გაიზრდება სააგენტოს თანამშრომელთა რაოდენობა  და უზრუნველყოფილი იქნება საერთშორისო სტანდარტების, ევროპული საუკეთესო პრაქტიკის შესაბამისად მათი კვალიფიკაციის ამაღლება/გადამზადება. 

სააგენტოს გააჩნია ისეთი უფლებამოსილებები, როგორიცაა,  შრომის ბაზრის მომსახურებების გაწევა, მათ შორის,  შრომის ბაზრის აქტიური პოლიტიკის ღონისძიებების განხორციელება,  საშუამავლო მომსახურების გაწევა, სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია და ამ მიზნით შრომის ბაზრის მართვის საინფორმაციო სისტემის ადმინისტრირება, გამართული ფუნქციონირება;  სამუშაო ძალის შესახებ სტატისტიკური ინფორმაციის მოგროვება და ანალიზი და სხვ. სააგენტო განახორციელებს დასაქმების ხელშეწყობის სახელმწიფო პროგრამებს და ხელს შეუწყობს შრომისა და დასაქმების, მათ შორის, ცირკულარული შრომითი მიგრაციის სფეროში, შესაბამისი საერთაშორისო რეგულაციებისა და ხელშეკრულებებით განსაზღვრული ვალდებულებების შესრულებას, ცირკულარული შრომითი მიგრაციის სქემებში მონაწილე, საქართველოში დაბრუნებული შრომითი მიგრანტების, ადგილობრივ შრომის ბაზარზე დასაქმებას და სხვ. 

აღსანიშნავია, რომ ევროკავშირის საბიუჯეტო დახმარების პროექტის ფარგლებში განსაზღვრულია დასაქმების ახალი სერვისმოდელის დანერგვა. პროცესი დაიწყო ევროკავშირის დაძმობილების პროექტის „დასაქმების ხელშეწყობის სამსახურის შესაძლებლობების განვითარება საქართველოში“ ფარგლებში.  პროექტის მიზანი იყო საქართველოს დასაქმების ხელშეწყობის მომსახურების ინსტიტუციური და ადამიანური რესურსების შესაძლებლობათა გაძლიერება,  რათა სამუშაოს მაძიებლებს  მიეწოდოთ კარგად-ორგანიზებული, მაღალი-ხარისხის, გენდერულად-დაბალანსებული და ფინანსურად ეფექტური დასაქმების სერვისები. პროექტის მხარდაჭერით შემუშავდა დასაქმების ახალი სერვისმოდელი, ჩამოყალიბდა დასაქმების სამსახურის სტრუქტურა და განისაზღვრა ფუნქციები (შესწორდა), რათა მოხდეს მათი როლის გაფართოება შრომის ბაზრის მართვის პროცესში, გაიზარდა სამუშაოს მაძიებელთათვის შემოთავაზებული მომსახურებათა სპექტრი.

ახალი სერვისმოდელის დანერგვა გულისხმობს შრომის ბაზრის აქტიური პოლიტიკის ზომების (ALMP) გატარებას. ALMP-ის მნიშვნელოვანი ელემენტი იქნება დასაქმების კონსულტირება, სამუშაოს მაძიებლის დასაქმების შესაძლებლობების შეფასება; დასაქმების მომსახურების განსაზღვრა სამუშაოს მაძიებლის საჭიროებებისა და ხელმისაწვდომი რესურსების მიხედვით; ინფორმირება და რჩევის მიცემა სამუშაოს ძიებასთან დაკავშირებით; ინდივიდუალური სამოქმედო გეგმის შემუშავება; თვალყურის მიდევნება სამუშაოს მაძიებლის პროგრესისათვის. ახალი სერვისმოდელის მიხედვით, ინდივიდუალურის გარდა, განხორციელდება ჯგუფური კარიერული კონსულტაცია, ხელი შეეწყობა სამუშაოს მაძიებელთა ALMP-ის სერვისებში ჩართვას და ჩართული პირების რაოდენობის ზრდას. 

ევროკავშირის ახალი პროექტის “უნარების განვითარება და შრომის ბაზრის მოთხოვნების დაკმაყოფილება” (EU Support to Skills Development for Matching the Labour Market Needs of Georgia) ერთ-ერთ მიზანს წარმოადგენს ახალი მოდელის დანერგვის ხელშეწყობა.  პროექტის შედეგად დასაქმების სამსახურების ტერიტორიული ცენტრების სულ მცირე 60%-ში უნდა დაინერგოს ახალი მოდელი (მოითხოვს სულ მცირე 42 ტერიტორიულ ერთეულს).  იმისათვის, რომ ახალი სერვისმოდელი სწორად და ეფექტურად დაინერგოს თითოეულ ტერიტორიულ ცენტრში უნდა მუშაობდეს სულ ცოტა ერთი სრულ განაკვეთზე მომუშავე დასაქმების სპეციალისტი, ხოლო რეგიონულ ცენტრებში - სულ მცირე ორი ან სამი დასაქმების სპეციალისტი. გარდა ადამიანური რესურსებისა, თითოეულ ცენტრს სჭირდება გარკვეული სახის ავტონომია და ფინანსური რესურსები სერვისების ყოველდღიურად მიწოდების უზრუნველსაყოფად. მიზნის მიღწევა კი გარკვეულწილად დაკავშირებულია დასაქმების კანონის მიღებასთნ, რამაც საბოლოოდ უნდა უზრუნველყოს არსებული სისტემის ეფექტიან სახელმწიფო დასაქმების სამსახურად გარდაქმნა.

დასაქმების ხელშეწყობის სააგენტო საქმიანობას ახალი სერვისმოდელის დანერგვით დაიწყებს. ამ მიზნებისთვის განსაზღვრულია, რომ  სახელმწიფო პროგრამების ფარგლებში,  სააგენტოში დასაქმების მიმართულებით იმუშავებს 53 ადამიანი. საწყოს ეტაპზე ახალი მოდელი დაინერგება თბილისში (საქალაქო ცენტრი + 5 სერვის ცენტრში), ქუთაისის, ზუგდიდის, თელავის, რუსთავის, გორის და ბათუმის სამხარეო ცენტებში. 
მითითებულ თითოეულ  სამხარეო ცენტრში იმუშავებს უფროსი,  სრულ განაკვეთზე მომუშავე დასაქმების  სპეციალისტი (2),  კარიერის დაგეგმვის კონსულტანტი (1) და მხარდაჭერითი დასაქმების კონსულტანტი (1). 
დასაქმების სპეციალისტის სამუშაოს მიზანია დაეხმაროს  სამუშაოს მაძიებელთა შრომის ბაზარზე სწრაფად ინტეგრაციაში, გაზარდოს მათი კონკურენტუნარიანობა, დამსაქმებლებთან ეფექტური კომუნიკაცია და თანამშრომლობა, დამსაქმებლებთან აქტიური და ნაყოფიერი თანამშრომლობის საფუძველზე WORKNET-ზე შემოსული ვაკანსიების რაოდენობის გაზრდა, დამსაქმებლების ინტერესების გათვალისწინებით, მათი მოთხოვნების შესაფერისი კვალიფიკაციისა და გამოცდილების მქონე კადრების შერჩევის ხელშეწყობა-ვაკანსიის შესახებ დაწვრილებითი ინფორმაციის მოპოვების საფუძველზე.
კარიერის დაგეგმვის კონსულტანტის სამუშაოს მიზანია დაეხმაროს სერვისის მიმღებს საკუთარი ინტერესების, სურვილებისა და შესაძლებლობების იდენტიფიცირებაში, საკუთარი ძლიერი და სუსტი მხარეების ობიექტურ შეფასებაში, მისი კომპეტენციების ნაკლოვანების გამოვლენაში (თუკი ასეთი არსებობს), დასაქმებისათვის საჭირო ცოდნისა და უნარების განსაზღვრასა და მათი შეძენა/განვითარების გზების დადგენაში
მხადაჭერითი დასაქმების კონსულტანტის  სამუშაოს მიზანია პროფესიონალური და კომპლექსური მხარდაჭერითი დასაქმების სერვისის განხორციელება შეზღუდული შესაძლებლობის და სპეციალური საგანმანათლებლო საჭიროების მქონე   პირებისთვის. დაეხმაროს სერვისის მიმღებს საკუთარი ინტერესების, სურვილებისა და შესაძლებლობების იდენტიფიცირებაში, საკუთარი ძლიერი და სუსტი მხარეების ობიექტურ შეფასებაში, მისი კომპეტენციების ნაკლოვანების გამოვლენაში (თუკი ასეთი არსებობს), დასაქმებისათვის საჭირო ცოდნისა და უნარების განსაზღვრასა და მათი შეძენა/განვითარების გზების დადგენაში. 

საქართველოს მთავრობა შრომის ბაზრის აქტიურ პოლიტიკას სახელმწიფო პროგრამების მეშვეობით ახორციელებს:

1. სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა (ბიუჯეტი - 2 090 000 ლარი)

პროგრამის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით და/ან სამუშაო ადგილებზე შემდგომი სტაჟირებით, მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა. პროგრამით სარგებლობის უპირატესი უფლება ენიჭებათ სხვადასხვა  მოწყვლად ჯგუფებს.  პროგრამა შედგება ორი კომპონენტისგან: მოკლევადიანი მომზადება-გადამზადების კურსები და სტაჟრება სამუშაო ადგილებზე. 

2. დასაქმების ხელშეწყობის მომსახურებათა განვითარების  სახელმწიფო პროგრამა ( ბიუჯეტი - 700 000 ლარი)

ქვეყანაში შრომის ბაზრის აქტიური პოლიტიკისა და დასაქმების ხელშეწყობის მომსახურებათა განვითარება/განხორციელება. პროგრამა მოიცავს სხვადასხვა მიმართულების აქტივობებს, როგორიცაა, შრომის ბაზრის მართვის საინფორმაციო სისტემის (www.worknet.gov.ge) განვითარება, შრომის ბაზარზე ინდივიდუალური და ჯგუფური კონსულტირებების გაწევა მუნიციპალურ დონეზე, საშუამავლო მომსახურების მიწოდება-განვითარება, პროფესიული კონსულტაციისა (პროფკონსულტაცია) და კარიერის დაგეგმვის მომსახურებების მიწოდება მუნიციპალურ დონეზე, მოწყვლადი, დაბალკონკურენტუნარიანი ჯგუფების დასაქმების ხელშემწყობი მექანიზმების შემუშავება და დანერგვა (შრომის ანაზღაურების სუბსიდირების გზით), დასაქმების ფორუმების მოწყობა და სხვ. 

